Kako su proponenti malinh
hidroelektrana promijenili strateski
pristup zagovaranja

Usvajanje izmjena Zakona o elektri¢noj energiji u Parlamentu Federacije BiH 2022. godine,
Siroj javnosti poznato kao zabrana izgradnje novih malih hidroelektrana (mHE), usutkalo je
zagovornike ovakve vrste energetskih postrojenja u ovom entitetu. Barem javno. Prije toga
vlasnici kapitala koji su ulagali novac u mHE organizovali su proteste, poslavsi radnike da
brane njihove interese. Argumenti su bili da ée “stotine radnika ostati bez posla”, da ¢e
zakon “ugroziti investicije”, “da je moguca proizvodnja elektricne energije u Federaciji BiH iz
malih hidroelektrana jednaka godisnjoj proizvodnji termoelektrane — TE Kakanj, odnosno
2.500.000 MWh, te da je za ovu proizvodnju el. energije u¢eS¢e u smanjenju staklenickih
plinova, a prvenstveno CO2 u iznosu od 1.875.000 tona, $to odgovara kompoziciji od 75.000

vagona od po 25 tona”. Negativne posljedice ove “vizije” nisu isticane.

Proponenti mHE, poput Edhema Bicakdica, poslije te 2022. viSe nisu u medijskim istupima
branili ideje o mHE kao o “alternativhom izvoru energije” koji ¢e diversificirati opskrbu
elektricnom energijom. Umjesto negativnog publiciteta koji bi izazvala dalja promocija mHE,
proponenti su odlucili da svoje argumente nastave zastupati na manje vidljiv nacin. lzmjene
zakona nisu znacile potpunu obustavu izgradnje jer je njime predvideno vrijeme od tri godine
za kompanije koje su ranije dobile dozvolu da kompletiraju sve potrebne dozvole. Taj rok je

istekao u augustu ove godine.

Tako je pomenuti Bi¢akdic¢ u oktobru 2024. godine uestvovao na Balkan Solar Summitu u
Banjaluci u okviru panela “Male hidroelektrane u BiH: Ju€er, danas, sutra”. Moderator panela
je bio takoder bivsi direktor Elektroprivrede BiH Amer Jerlagi¢. On je i vlasnik mHE u
Kacunima kod Fojnice poznate po tome to je napravljena nekoliko desetina metara od kuce
porodice Hodzi¢. Na internetu nema mnogo informacija o sadrzaju panela. Na stranici
organizatora predstavljen je kratki size sa generickim zakljuckom: “Zakljuceno je da postoji
znacajna potreba za stroZijim propisima kako bi se osigurala uskladenost s ekoloskim
standardima i principima odrzivog energetskog planiranja (SEP). Panelisti su naglasili
vaznost uravnotezenja energetskih potreba s oCuvanjem ekosistema, kao i potrebu za
transparentnoS¢u u procesima donos$enja odluka i implementacije projekata. Ovi zakljucci
postavljaju temelje za daljnja razmatranja i unapredenja.” lako napisan u pomirljivom tonu,
sa nominalnom brigom za okoli§, jasno je da panelisti mHE vide kao buducnost, bez obzira
na trenutne zakonske prepreke.

Argument o znacaju mHE u proizvodniji elektricne energije iz obnovljivih izvora koristi se i u

Dopunjenom zahtjevu za obnovu okolisSne dozvole za male hidrocentrale na rijeci Rami (5
mHE u nizu) kompanije “ECCO-CRIMA” d.o.0. Prozor-Rama. Zahtjev je priloZen na javni

uvid u aprilu ove godine.

“Znacaj implementacije ovog projekta ogleda se u proizvodnji elektri€ne energije iz
obnovljivih izvora, §to ima znacCajne efekte u strategiji proizvodnje energije iz obnovljivih
izvora i strategiji zastite okoli$a. Clanice Evropske unije su brojnim raspravama,
dokumentima i finansijskim planovima promovirale i pomogle koriStenje obnovljivih resursa u
energetske svrhe kao prioritetan zadatak. Brojni su argumenti da se koristenjem alternativnih
energetskih izvora postizu globalni okoliSni ciljevi, sigurnost isporuke energije i
konkurentnost na trzistu. U tu svrhu VijeCe Evropske unije je donijelo Rezoluciju o elektri¢noj
energiji iz obnovljivih izvora energije i unutradnjem trZistu elektricnom energijom (SEC
470-C5-0342/1999). Pored toga, Vijece Evropske Unije je donijelo Direktivu o unutraSnjem
trzistu elektricne energije (COM(97)599) i Rezoluciju o planu akcije Zajednice u vezi
obnovljivih izvora energije (4.07.1996), na osnovu koje je Komisija o energiji prema
budu¢nosti donijela ‘Zeleni papir za Strategiju Zajednice’ - Obnovljivi izvori energije
(COM(96)0576-C4-0047/96)", stoji u ovom dokumentu.

Hajdemo provijeriti kroz brojke “znacajne efekte” o kojima se govori. Prema procjenama
projektanata plan je da ovih pet mHE godi3nje proizvode oko 15 GWh struje, u idealnim
uslovima. Protekle godine u FBiH 82 male hidroelektrane su proizvele 167,77 GWh

elektricne energije, podaci su Regulatorne komisije za energiju u FBiH. Dakle, prema planu
ovih pet mHE bi Cinile oko devet posto proizvodnje u odnosu na trenutnu ukupnu proizvodnju

mHE u FBiH. Proizvodnja svih mHE u drzavi prosle godine €inila je tek 2,15 posto od
ukupne proizvodnje. Podaci pokazuju da su projekcije proizvodnje u malim mHE u praksi
neostvarive zbog sve susnijih godina. Ni planirana postrojenja na Rami ne bi bila izuzetak.
Tesko je procijeniti kolika bi stvarna proizvodnja bila, ali daleko od toga da bi imala “znacajne
efekte”, kako se tvrdi. |zvjeStaj IPCC-a iz 2022. godine procjenjuje da se “u mediteranskim
dijelovima Europe predvida smanjenje hidroenergetskog potencijala do 40 posto pri
zagrijavaniju od 3°C, dok se pri zagrijavanju od 2°C i 1,5°C predvida pad ispod 10 i 5 posto”,
Sto potvrduje pad u proizvodnji mHE koji je ve¢ primjetan. Potvrdu o padu proizvodnje dobili
smo i u lzvjestaju EP BiH za 2024. godinu: “Male hidroelektrane u vlasnistvu EP BiH,
uklju€ujuéi i udio proizvodnje male HE Bogatici, proizvele su 59,6 GWh, &to je za 7,1 GWh
odnosno 10,6 posto manje od plana, a za 19,1 posto manje od proizvodnje ostvarene u
2023. godini.”

Pored toga, nesklad izmedu regulativa i njihove primjene u BiH dovodi do Cestih ekoloskih
katastrofa. “U proteklih nekoliko godina zabiljeZeno je nekoliko pomora riba na rijeci Lasvi
zbog rada istoimene male hidroelektrane, kao i na rijekama Jabus$nica i Sutjeska, gdje su u
izgradniji tri male hidroelektrane, te na rijeci Drinjaci. Na primjer, u rijeci La8vi, zbog
ispustanja mulja iz akumulacije MHE LaSva, doSlo je do pomora riba nizvodno od brane
prema Busovaci”, piSe u istrazivaCkom &lanku objavljenom na Earth Journalism Network.
Navodi se i da “mnoga rije€na korita u BiH ostaju suha vedéi dio godine jer operateri ne
odrzavaju bioloski minimum, odnosno ekoloski prihvatljiv protok. Kao rezultat toga, biljni i
Zivotinjski svijet se ne mogu prirodno razvijati. Prolazi za ribe na brojnim lokacijama malih
hidroelektrana pokazali su se neefikasnim, jer ih veéina vrsta riba ne koristi zbog nepravilnog
dizajna i nagiba”.

S druge strane, u Republici Srpskoj jos uvijek je dozvoljenja izgradnja mHE, a Zakonom o
obnovljivim izvorima energije iz 2022. promijenjen je sistem podsticaja. Ovaj zakon definiSe
mala postrojenja kao ona koja imaju instalisanu snagu do 150 kW i samo takva imaju pravo


https://www.ferk.ba/_ba/images/stories/2025/odgovor_pristup_info_fondacija_atelje_bs.pdf
https://www.hercegovina.info/vijesti/bih/fondacija-act-mini-hidroelektrane-u-bih-proizvele-mizernu-kolicinu-elektricne-energije/247473/
https://www.hercegovina.info/vijesti/bih/fondacija-act-mini-hidroelektrane-u-bih-proizvele-mizernu-kolicinu-elektricne-energije/247473/
https://www.ipcc.ch/report/ar6/wg2/downloads/report/IPCC_AR6_WGII_Chapter04.pdf
https://www.epbih.ba/upload/documents/88SD_Odluka_izvjestaj2024IDIO.pdf
https://earthjournalism.net/stories/small-hydropower-plants-erase-life-from-rivers-in-bosnia-and-herzegovina
https://reers.ba/wp-content/uploads/2022/04/Zakon-o-obnovljivim-izvorima-energije-Sluzbeni-glasnik-RS-broj-1622.pdf
https://reers.ba/wp-content/uploads/2022/04/Zakon-o-obnovljivim-izvorima-energije-Sluzbeni-glasnik-RS-broj-1622.pdf

na subvencionisanu cijenu energije. lako su lokalne zajednice po pravilu protiv izgradnje
novih mHE, viSi nivoi vlasti staju na stranu investitora. StrateSke odluke Vlade Republike
Srpske pokazuju opredjeljenost za mHE na Stetu okoliSa: “Entitetska vlada izmijenila je prije
dvije godine granice zasticenog podrucja rijeka Pliva i Janj, ¢Cime je hidroelektrana Joviéi iz
njega izuzeta. Takoder, izmjenama Prostornog plana RS-a do 2025., uvrstena je na listu
malih hidroelektrana za koje postoji javni interes. Ministarstvo za prostorno uredenje,
gradevinarstvo i ekologiju RS-a oslobodilo je u aprilu prosle godine investitore od
sacinjavanja Studiju utjecaja na zivotnu sredinu, koja je uobi¢ajena za ova postrojenja”,
navodi se u ¢lanku Radio Slobodne Europe. Simbol ovog odnosa postala je_izjava nacelnika
Sipova Milana Kovaéa (SNSD) koji je 2022. godine izjavio: “Mi imamo pet rijeka u Sipovu.
Tih pet rijeka teCe bezveze i niko od njih koristi nema”.

Da su vlasti u ovom entitetu opredijeljene za podrsku mHE pokazuje i_izjava ministra
energetike RS-a Petra Pokica iz aprila ove godine kada je najavio dovrSetak radova na tri
mHE na rijeci Bistrici kod Foce. "O&ekujemo da ¢e biti odredenih promjena u toku realizacije,
ali u svakom slucaju ovaj projekat predstavlja izuzetnu vrijednost za energetski sistem
Republike Srpske".

Sa planiranom godi&njom proizvodnjom od cca. 150 GWh, ove tri hidroelektrane bi Cinile
skoro dva posto ukupne proizvodnje u RS-u gdje je ukupna proizvedena energija prosle
godine iznosila cca. 7.600 GWh. Ipak, opet govorimo o idealnim uslovima koji se po pravilu
nikad ne ostvare.

U promociji projekta vlasnik kompanije je istakao i broj zaposlenih radnika: “Direktor HE
‘Bistrica’ Dejan Pavlovi¢ rekao je da ovo preduzece trenutno ima 28 zaposlenih sa podrucja
opstine Foca, te da je projekat veoma znacajan za lokalnu zajednicu i za Republiku Srpsku”.
0d 4000 zaposlenih u ovoj opstini 28 radnika ove kompaniji €ini tek 0,7 ukupno zaposlenih.

Nasuprot predstavljenim benefitima stoji niz prijetnji koje nisu istaknute. Jo§ 2023. godine
organizacije za zastitu okoliSa su upozoravale na manjkava rieSenja u izgradnji ovih
postrojenja.

Redzib Skomorac, pravni savjetnik u Centru za zivotnu sredinu Banjaluka tada je kazao da
za planiranu gradnju tri MHE nije adekvatno utvrdeno nultno stanje Zivotne sredine, &ime niti
same Studije uticaja na zivotnu sredinu, koje je ministarstvo odobrilo, nisu adekvatne i u
skladu sa zakonom, pisao je Inforadar.

“Studijama se za migraciju riba predvida opskurno tehni¢ko rjeSenje tzv. ‘riblji lift’, o Cijoj
funkcionalnosti i opravdanosti u konkretnim projektima nije niSta narocito navedeno kako u
studijama tako i u dokumentaciji koja se prilaze za izdavanje ekolo$ke dozvole. Pored toga,
investitor je sva tri projekta otpoCeo bez vazecih ekoloSkih dozvola, koje su u momentu
pocetka radova bile istekle, a postupak odobravanja Studija je bio u toku”, upozorio je tada
Skomorac.

Gubljenje turisti¢kih potencijala, presijecanje migracionih ruta vodene faune, amplifikacija
negativnih uticaja brana usred sve izraZenijih suSa, mala korist za lokalne zajednice u
neposrednoj blizini rijeke, samo su neki od negativnih efekata koje izazivaju projekti poput
ovog.


https://www.slobodnaevropa.org/a/bih-pliva-male-hidroelektrane-sipovo/33526786.html
https://6yka.com/bih/mi-imamo-pet-rijeka-u-sipovu-tih-pet-rijeka-tece-bezveze-i-niko-od-njih-koristi-nema/
https://6yka.com/bih/mi-imamo-pet-rijeka-u-sipovu-tih-pet-rijeka-tece-bezveze-i-niko-od-njih-koristi-nema/
https://energetika.ba/obnovljivi-izvori/hidroenergija/gradnja-tri-male-hidroelektrane-na-bistrici-tece-prema-planu/24158
https://energetika.ba/obnovljivi-izvori/hidroenergija/gradnja-tri-male-hidroelektrane-na-bistrici-tece-prema-planu/24158
https://www.klix.ba/vijesti/bih/foca-danas-ima-vise-penzionera-nego-zaposlenih-sve-je-vise-onih-koji-se-iseljavaju/250419021

Zaklju€ak je da su se strategije promocije mHE u BiH promijenile u posljednjih nekoliko
godina. To je pogotovo slu¢aj u FBiH gdje je usvojen zakon koji zabranjuje izgradnju novih
mHE. Investitori ne promoviSu u medijima ovakve projekte jer izbjegavaju negativan
publicitet. Umjesto toga, svoje argumente sada zastupaju kroz okoliSne dozvole, samite ili
lobiranja u energetskim krugovima. U RS-u je takoder primjetan manji broj istupa investitora.
Tamo im promocija nije ni potrebna jer je Vlada RS-a njihove interese ugradila u svoje
strateSke dokumente.

